
    KERKNUUS
NG MOEDERGEMEENTE
Leprose Sondag (Melaatse)

Sinodale Bid- & Dankdag VS / Toerustingsondag
Sondag: 09:30 Erediens

Sin Kol: Fonds vir Bedieningsbegeleiding / Kategese
Skoolverlaterstee / Gemeentetee Blok 3

NG SUID
Leprosesondag / Sinodale Bid- en Dankdag (VS)

Toerustingsondag
Sondag: 09:30 Tienderdiens / Matrieksondag

Sin Kol: Gemeente Ondersteuning 2 / Kategese

GEREFORMEERDE KERK
Sondae: 09:30 Erediens

Katkisasie: Les 21 / Kol: Sustentasie 
Diensbeurte: Wyk 1 & 2

NEDERDUITSCH HERVORMDE KERK
H.v Stoffelnel- en Nicolstrate

Sondae: 10:30 Erediens / Kategese 10:00
Kontak Ds L.M Prinsloo 083 943 4561

AGS  PLEINSTRAAT 72
Sondae: 10:00 Erediens

Biduur Woensdae 18:30, Vrydae 19:00 - Jeug
Kontakpersone: Past LB Deysel, Tel: 058 853 1016

CHRISTUS GEMEENTE  
(H/v Right- & Gilbertstraat) - Sondae: 09:30 Erediens

AP-KERK 
Tweedestraat, Vegkop-uitbr.

Sondag 10:00 Erediens (Heilbron) 
Kerkraadsverkiesing / VBO Les 23

 METHODIST CHURCH
Sunday: Worship service 09:30 each Sunday. 

Almal welkom / All welcome. 
Contact Pastor Chris Schutte 082 319 7820 or 071 410 6238.

GEREFORMEERDE KERK PHIRITONA
Sondag 10:00 Erediens -  Kontak MP Malindi 078 054 2862

EBENHAESER BAPTISTE GEMEENTE
Hou eredienste op Heilbron elke 2de en 4de Sondag van die

maand in die Methodiste Kerk op Heilbron om 12:00.

EVANG. GEREF. KERK 
FRANKFORT  (MARKSTR. 20)
Sondagoggend: 10:00 Erediens 

18:00 Aanddiens / Bidure: Woensdae 18:00
Navrae: Ds Pieter van Wyk Tel:  083 594 3078 of  058 813 2424

AGS PETRUS STEYN
Pastoor Nico Theron Sel: 082 880 6477

Sondae: 10:30 Erediens / Woensdae: 18:00 Biduur 

PENTECOSTAL  CENTRE  
(Assemblies of God, Sandersville)

Sondag: 10:00 Heiligmakingsdiens - 17:00 Evangeliediens / 
Maandag: 18:30 Jeug / Dinsdag: 18:00 Gemeentebiduur 
Woensdag: Huissel, Donderdag: 18:00 Sustersbidaand

Vrydag: 18:00 Jeugaand, Saterdag: 15:00 Worship Team oefen. 
Enige gebedsversoeke skakel 058 852 2190
Navrae: Pastoor B. Bentosha 058 852 2190

AGS KERK SANDERSVILLE
Sondae: Oggenddiens 10:00. Maandag Huissel 06:00, 

Biduur Woensdag 06:00. Kontak P. van Staden

 CANAAN APOSTOLIC FAITH MISSION SANDERSVILLE
Dinsdae: 17:00 Jeugdienste & Oefeninge / Woensdae: 17:00 
Gemeentediens & Biduur / Sondae: Heiligmaking om 10:30. 

Vir meer inligting kontak Pastoor Joey Pienaar 082 673 2321 of 
Evangelis Frans Lottering 078 402 2000.

AFRIKAANSE BAPTISTE KERK FRANKFORT
Sondagskool 09:00 / Oggenddiens: 10:00 

Biduur Dinsdae om 10:00 /Bybelstudie Donderdae om 10:00 
 Navrae: JC Smith 063 247 4774

DIE MESSIAANSE GELOOF/MESSIANIC BELIEF
Sien ons webblaaie: www.isr.messianic.org en www.

GNmagazine.org/booklets / Sabbatbyeenkomste vir huisge-
meentes en selgroepe.

Navrae: Bel/SMS 079 833 3283
(He who believes shall obey, for by his obedience 

he proves that he believes).

Biblioteek Tye
Piercestraat 66 • Heilbron

Heilbron Biblioteek is VYF DAE per week 
vir die publiek oop en die tye is as volg:

MAANDAE TOT VRYDAE
09:00 - 16:30

BIBLIOTEEK IS GESLUIT OP
 SATERDAE, SONDAE & 

OPENBARE VAKANSIEDAE.

vir Bejaardes Reitz

Op en Wakker
Dienssentrum

Program vir week
Maandag

09:00 Kooroefening
Dinsdag 

09:00 Bloeddrukke
Woensdag 

09:00 Dorp toe
10:00 Voetsorg

Donderdag 
10:00 Sosiale program

Vrydag 
09:00 Bybelstudie
Kontakpersoon 
Petro Pretorius 

082 325 1322

Heilbron 
Dienssentrum

Breëstraat 57, Heilbron  
• Tel: 072 220 7272

Bestuurder: S. Meades 

PROGRAM
MAANDAE: 

08:45 - Gimtrim
DINSDAE: 

09:30 - Bloeddrukke 
word geneem.

10:00 - Ledeprogram
(Elke week iets anders)

WOENSDAE: 
10:00 - Speletjies, 

Jukskei ensovoorts. 
Elke week iets anders.

DONDERDAE:
17:00 Kooroefening
Geen byeenkomste 

tydens skoolvakansies

RIEMLAND MUSEUM 
TYE 

VRYDAE 09:00 - 13:00

Vir enige navrae kontak 
Quarta Pretorius 082 821 2410 of 

Magdaleen van Rensburg
076 646  8576

    GEMEENSKAPSNUUS

(DEEL 1)
Soms wonder jy of jy die 

agterkant van die lewe gekry 
het. Jy is vir so 'n lang tyd 
gelukkig, en dan, boem! ewe 
skielik ruk iemand die mat 
onder jou voete uit. Jou bodem 
val uit. Jy hang tussen hemel 
en aarde, die kouete wriemel 
uit jou voete uit tot in jou 
haarwortels. Die bloed wat na 
die kop vervoer word, word 
ingeperk, en jy voel die 
magtelose hande-afkap-ge-
voel. Jy staan vir 'n rukkie 
buite jouself, en kyk hoe 
alles om jou gebeur, jy wil 
iets sê, maar daar is rotte in 
jou kop wat allerhande tswiet-
tswietge-luide maak.  

TERWYL JY HANG, HARDLOOP JOU KOP 
VOORUIT EN JY MOET JOUSELF AFSKAKEL 
OM BY TE BLY.  Jou brein druk die hele tyd die 
backspace knoppie en jou hardeskyf maak zoei-zoei 
soos wat jy na al die dokumente soek wat jy al jou hele 
lewe lank stoor.  Jy wag terwyl die een dokument na 
die volgende in jou geheue gelaai word, maar die 
beeld wat jy op jou projeksieskerm kry, raak deurme-
kaar met ander beelde wat jy oproep.  Dit voel soos nat 
ink.  Dié goed waaraan jy dink. 

Honderde muisklikkies verder, kom jy tot verhaal en 
kan jy stadig die dokumente oopmaak, en copy & 
paste totdat jy al die stukke bymekaar geplak het.  Jy 
wil al die onthou in een dokument vasplak en dit save 
met 'n password sodat niemand dit eendag per ongeluk 
kan oopmaak en delete nie. Jy save die dokument 
onder “Liena”, die beste sussie op aarde.

Jy raak onverklaarbaar bang dat iemand die herin-
neringe by jou gaan kom steel. Jy wil die hele tyd die 
dokumente vir almal vanaf jou hardeskyf hardop lees, 
want jy is bang dit raak vergete onder jare se stof en 
spinnerakke.

MAAR SOOS WAT DIE AANVAARDING 
KOM, BEGIN JY STADIG GROND TOE 
BEWEEG.  In die afkomslag vind jy rus in jou har-
war. Iemand vang jou in mid-air en sit jou neer op 
supersagte watte. Iemand kom jou trane afvee.  Iemand 
laat jou toe om jou seer te bepraat. Iemand ondersteun 
met woorde wat so min van jou seerkry verwoord.

Sommige dae was dit lekker om terug te dink aan 
die dae toe sy nog daar was. Ander dae wou ek op-
sluit met haar praat, iewers 'n landlyn kry om met haar 
te praat. En dan het ek begrip gehad vir Saul wat na 
iemand toe wou gaan om met die dooies te kan kom-
munikeer, maar sover kon ek gelukkig nog nooit kom 
nie.  

Soms het ek gewonder of sy die oudisies vir die 
Engelekoor geslaag het, en of sy iewers in 'n kombuis 
van haar lekker al fresco disse aanmekaarslaan.  Dalk 
doen sy iewers borduurwerk.  

Het iemand daaraan gedink om haar hartlik welkom 
te heet met tee?  (Met suiker, asseblief).  Of was daar 
iemand met lekker Woolies-kos wat netjies verpak in 
'n piekniekmandjie wag? Of klaar opgedis in haar 
Arzberg teestel?  

Weet hulle dat toast en tee haar gunsteling brêkfis 

was? Of dat sy skelm die 
kastrol waarin die vla gemaak 
is, uitlek? Sou iemand vir 
haar 'n muffin met baie konfyt 
voorsit?  Of dalk weet hulle 
nie dat sy glad nie van kon-
densmelk hou nie. Of van 
koolfrikkadelle nie.

Dalk is sy besig met die ver-
fraaiing van die een of ander 
sitkamer van een van die hemel-
bewoners, of om die verfkleure, 
wat niemand gedink het byme-
kaar sal pas nie, te kombineer 
totdat dit lyk asof dit iets uit Van 
Gogh se kleurpalet is.

Weet sy dat ek nou nie meer 'n 
rolmodel het nie? Ek wonder of 
iemand daar Bo haar kan gebruik 
as 'n voorbeeld van die volmaakte 

sussie?  Miskien gaan dit vir hulle moeilik wees om 
haar daar op te spoor, want soos wat ek haar ken, sou 
sy eerder by die hemelse winkels gaan rondloop het, of 
die hele tyd aan die teksture van verskillende stoffeer-
materiaal vroetel.

Weet iemand dat ek 'n stuk uit my lewe moes prys-
gee? Dat ek iemand moes laat gaan omdat ek nie eint-
lik 'n keuse gehad het nie. Omdat die Groter Hand dit 
so gewil het.  

Weet iemand dat ek my beste vriendin verloor het?  
Gaan daar ooit iemand wees wat hierdie leemte gaan 
vul?  

Maar later kom ek agter dat daardie gaatjie nie gevul 
moet word met iemand anders nie. Daardie gaatjie 
moet daar bly, want dit is die teken dat sy 'n groot 
spoor in my hart gelos het. Niemand hoef dit te kom 
toemaak nie.

En soos wat ek altyd daaraan dink:  'n Mens raak nie 
gewoond aan die feit dat iemand wat so naby aan jou 
was, dood is nie. Jy leer bloot om daarmee saam te 
leef.

MET 'N GROOT STUK GENADE.
Dit was Junie 2004. Ek hou skool in 'n klein dorpie. 

Biologie is my roeping. Graad 12’s is my passie. Dit 
was weer tyd vir die winterskool waar daar van ons 
buurskole se leerders hiernatoe kom vir ekstra klasse.  
So het ek myself bereid verklaar om Winterskool te 
gee. Jy doen mos maar sulke ekstra werkies om die 
instandhouding van die huis te betaal.

Liena bel my om te vra of ek nie wil saamgaan 
Namibië toe nie. Sy, haar man en hulle veertienjarige 
seun wil by haar skoonouers in Grootfontein gaan 
kuier.  Ek wil vreeslik graag, maar aan die ander kant 
het ek klaar my kant van die kontrak geteken om skool 
te hou.  So het sy my drie keer gebel, elke keer het ek 
gelag en gesê: “Ek sal volgende keer saamgaan.”

LIENA HET OP 1 JULIE 'N BORS-BIOPSIE 
GEHAD. Ons het gespot dat Frank haar sal moet vas-
draai, want die pad iewers in Botswana is vol hobbels. 
Sy skryf in haar tweedelaaste SMS op 2 Julie: “Ons is 
amper by die "hoobils".  Het my sportbra aan.”

Vrydagmiddag, 2 Julie, het ek, teenstrydig met my 
weeklikse roetine, al my klere gewas. Ek het beplan 
om vanaf 4 tot 6 Julie by my ouers te gaan kuier.  
Daarvoor het ek net 2 sweetpakke nodig. Hoekom al 
die klere dan was?  Ek weet nie.                  (Vervolg...)

'N SAD STORIE MET 'N HAPPY ENDING


